
BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor, O‘zbekiston 
Respublikasi Prezidenti huzuridagi Davlat 
boshqaruvi akademiyasi;  

Mavlanov Uktam Maxmasabirovich – tarix fanlari 
doktori, professor, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Xazratkulov Abror – tarix fanlari doktori, dotsent, 
O‘zbekiston davlat jahon tillari universiteti. 

Tursunov Ravshan Normuratovich – tarix fanlari 
doktori, O‘zbekiston Milliy Universiteti; 

Xolikulov Axmadjon Boymahammatovich – tarix 
fanlari doktori, O‘zbekiston Milliy Universiteti; 

Gabrielyan Sofya Ivanovna – tarix fanlari doktori, 
dotsent, O‘zbekiston Milliy Universiteti. 

Saidov Sarvar Atabullo o‘g‘li – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar bo‘limi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor, Toshkent davlat iqtisodiyot 
universiteti; 

Nasirxodjayeva Dilafruz Sabitxanovna – iqtisodiyot 
fanlari doktori, professor, Toshkent davlat 
iqtisodiyot universiteti; 

Ostonokulov Azamat Abdukarimovich – iqtisodiyot 
fanlari doktori, professor, Toshkent moliya instituti; 

Arabov Nurali Uralovich – iqtisodiyot fanlari doktori, 
professor, Samarqand davlat universiteti; 

Xudoyqulov Sadirdin Karimovich – iqtisodiyot 
fanlari doktori, dotsent, Toshkent davlat iqtisodiyot 
universiteti; 

Azizov Sherzod O‘ktamovich – iqtisodiyot fanlari 
doktori, dotsent, O‘zbekiston Respublikasi Bojxona 
instituti; 

Xojayev Azizxon Saidaloxonovich – iqtisodiyot 
fanlari doktori, dotsent, Farg‘ona politexnika 
instituti 

Xolov Aktam Xatamovich – iqtisodiyot fanlari 
bo‘yicha falsafa doktori (PhD), dotsent, O‘zbekiston 
Respublikasi Prezidenti huzuridagi Davlat 
boshqaruvi akademiyasi; 

Shadiyeva Dildora Xamidovna – iqtisodiyot fanlari 
bo‘yicha falsafa doktori (PhD), dotsent v.b, Toshkent 
moliya instituti; 

Shakarov Qulmat Ashirovich – iqtisodiyot fanlari 

nomzodi, dotsent, Toshkent axborot texnologiyalari 
universiteti 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

professor, Toshkent davlat iqtisodiyot universiteti; 

Yaxshilikov Jo‘raboy – falsafa fanlari doktori, 

professor, Samarqand davlat universiteti; 

G‘aybullayev Otabek Muhammadiyevich – falsafa 

fanlari doktori, professor, Samarqand davlat chet 

tillar instituti; 

Saidova Kamola Uskanbayevna – falsafa fanlari 

doktori, “Tashkent International University of 

Education” xalqaro universiteti; 

Hoshimxonov Mo‘min – falsafa fanlari doktori, 

dotsent, Jizzax pedagogika instituti; 

O‘roqova Oysuluv Jamoliddinovna – falsafa fanlari 

doktori, dotsent, Andijon davlat tibbiyot instituti, 

Ijtimoiy-gumanitar fanlar kafedrasi mudiri; 

Nosirxodjayeva Gulnora Abdukaxxarovna – falsafa 

fanlari nomzodi, dotsent, Toshkent davlat yuridik 

universiteti; 

Turdiyev Bexruz Sobirovich – falsafa fanlari 

bo‘yicha falsafa doktori (PhD), dotsent, Buxoro 

davlat universiteti. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor, O‘zbekiston davlat jahon tillari 
universiteti; 

Ko‘chimov Shuxrat Norqizilovich – filologiya fanlari 
doktori, dotsent, Toshkent davlat yuridik 
universiteti; 

Hasanov Shavkat Ahadovich  – filologiya fanlari 
doktori, professor, Samarqand davlat universiteti; 

Baxronova Dilrabo Keldiyorovna –  filologiya fanlari 
doktori, professor, O‘zbekiston davlat jahon tillari 
universiteti; 

Mirsanov G‘aybullo Qulmurodovich – filologiya 
fanlari doktori, professor, Samarqand davlat chet 
tillar instituti;

Salaxutdinova Musharraf Isamutdinovna – filologiya 
fanlari nomzodi, dotsent, Samarqand davlat 
universiteti; 

Kuchkarov Raxman Urmanovich – filologiya fanlari 
nomzodi, dotsent v/b, Toshkent davlat yuridik 
universiteti; 

Yunusov Mansur Abdullayevich – filologiya fanlari 
nomzodi, O‘zbekiston Respublikasi Prezidenti 
huzuridagi Davlat boshqaruvi akademiyasi; 

Saidov Ulugbek Aripovich – filologiya fanlari 
nomzodi, dotsent, O‘zbekiston Respublikasi 
Prezidenti huzuridagi Davlat boshqaruvi 
akademiyasi. 

 

12.00.00- YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor, Toshkent davlat yuridik 
universiteti; 

Muxitdinova Firyuza Abdurashidovna – yuridik 
fanlar doktori, professor, Toshkent davlat yuridik 
universiteti; 

Esanova Zamira Normurotovna – yuridik fanlar 
doktori, professor, O‘zbekiston Respublikasida 
xizmat ko‘rsatgan yurist, Toshkent davlat yuridik 
universiteti; 

Hamroqulov Bahodir Mamasharifovich – yuridik 
fanlar doktori, professor v.b., Jahon iqtisodiyoti va 
diplomatiya universiteti; 

Zulfiqorov Sherzod Xurramovich – yuridik fanlar 
doktori, professor, O‘zbekiston Respublikasi Jamoat 
xavfsizligi universiteti; 

Xayitov Xushvaqt Saparbayevich – yuridik fanlar 
doktori, professor, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Asadov Shavkat G‘aybullayevich – yuridik fanlar 
doktori, dotsent, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Ergashev Ikrom Abdurasulovich – yuridik fanlari 
doktori, professor, Toshkent davlat yuridik 
universiteti; 

Utemuratov Maxmut Ajimuratovich – yuridik fanlar 
nomzodi, professor, Toshkent davlat yuridik 
universiteti; 

Saydullayev Shaxzod Alixanovich – yuridik fanlar 
nomzodi, professor, Toshkent davlat yuridik 
universiteti; 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 
universiteti; 

Yusupov Sardorbek Baxodirovich – yuridik fanlar 
doktori, dotsent, Toshkent davlat yuridik 
universiteti; 

Amirov Zafar Aktamovich – yuridik fanlar doktori 
(PhD), O‘zbekiston Respublikasi Sudyalar oliy 
kengashi huzuridagi Sudyalar oliy maktabi; 

Jo‘rayev Sherzod Yuldashevich – yuridik fanlar 
nomzodi, dotsent, Toshkent davlat yuridik 
universiteti; 

Babadjanov Atabek Davronbekovich – yuridik fanlar 
nomzodi, dotsent, Toshkent davlat yuridik 
universiteti; 

Normatov Bekzod Akrom o‘g‘li — yuridik fanlar 
bo‘yicha falsafa doktori, Toshkent davlat yuridik 
universiteti; 

Rahmatov Elyor Jumaboyevich — yuridik fanlar 
nomzodi, Toshkent davlat yuridik universiteti; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor, Toshkent davlat yuridik 
universiteti; 

Ibragimova Gulnora Xavazmatovna – pedagogika 
fanlari doktori, professor, Toshkent davlat 
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 
markazi; 

Kayumova Nasiba Ashurovna – pedagogika fanlari 
doktori, professor, Qarshi davlat universiteti; 

Taylanova Shoxida Zayniyevna – pedagogika fanlari 
doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent, O‘zbekiston davlat jahon 
tillari universiteti; 

Ibraximov Sanjar Urunbayevich – pedagogika fanlari 
doktori, Iqtisodiyot va pedagogika universiteti; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD), Samarqand 
davlat universiteti; 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD), 
Samarqanddavlatuniversiteti. 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

Qodirov Obid Safarovich – psixologiya fanlari doktori 
(PhD), Samarkand viloyat IIB Tibbiyot bo‘limi 
psixologik xizmat boshlig‘i. 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

Sodiqova Yulduzxon Maxamat qizi 

Maxmudov Umrbek Baxtiyorovich 

Narziyev Rustambek Xaydarovich 

Abstract. This article examines the issues of developing Uzbekistan's cooperation with regional organizations and 
foreign states in the sphere of migration. The article analyzes Uzbekistan's current position in the migration sphere 
and explores areas of cooperation with regional organizations such as the Commonwealth of Independent States, 
Shanghai Cooperation Organization, European Union, Eurasian Economic Union, as well as with foreign countries. 
As a result of the research, proposals aimed at developing Uzbekistan's migration diplomacy and addressing 
practical issues in this field are put forward. The article concludes with recommendations for improving the legal 
framework of regional and bilateral cooperation on migration regulation. 

OʻZBEKISTONNING MIGRATSIYA SOHASIDA MINTAQAVIY TASHKILOTLAR 
VA XORIJIY DAVLATLAR BILAN HAMKORLIGINI RIVOJLANTIRISH 
MASALALARI 

Kamilov Oybek 
Toshkent davlat yuridik universiteti  
mustaqil izlanuvchisi 

Annotatsiya. Mazkur maqolada O‘zbekistonning migratsiya sohasida mintaqaviy tashkilotlar va xorijiy davlatlar 
bilan hamkorligini rivojlantirish masalalari tadqiq etilgan. Maqolada O‘zbekistonning migratsiya sohasidagi 
mavjud holati tahlil qilinib, Mustaqil Davlatlar Hamdo‘stligi, Shanxay hamkorlik tashkiloti, Yevropa Ittifoqi, 
Yevroosiyo Iqtisodiy Ittifoqi kabi mintaqaviy tashkilotlar hamda xorijiy davlatlar bilan hamkorlik yo‘nalishlari 
o‘rganilgan. Tadqiqot natijasida O‘zbekistonning migratsion diplomatiyasini rivojlantirish istiqbollari va ushbu 
sohada amaliy masalalarni hal qilishga qaratilgan takliflar ilgari surilgan. Maqola migratsiya jarayonlarini tartibga 
solish bo‘yicha mintaqaviy va ikki tomonlama hamkorlikning huquqiy asoslarini takomillashtirish yuzasidan 
tavsiyalar bilan yakunlanadi.  

Kalit soʻzlar: migratsiya siyosati, mintaqaviy hamkorlik, xalqaro tashkilotlar, Mustaqil Davlatlar Hamdoʻstligi, 
Shanxay hamkorlik tashkiloti, Yevropa Ittifoqi, Yevrosiyo Iqtisodiy Ittifoqi, Turkiy davlatlar tashkiloti, mehnat 
migratsiyasi, migratsion diplomatiya, xalqaro-huquqiy hamkorlik. 

DOI: https://doi.org/10.47390/SPR1342V5I4Y2025N60  

Kirish. Dunyoda globallashuv va integratsiya jarayonlari kuchayib borayotgan bugungi 

sharoitda migratsiya masalalari xalqaro munosabatlarning muhim tarkibiy qismiga aylandi. 

Migrantlar oqimi borgan sari koʻpayib, migratsiya geografiyasi kengayib bormoqda. Bu esa 

mazkur sohada davlatlararo va mintaqaviy hamkorlikni yanada takomillashtirishni, migratsiya 

jarayonlarini tartibga solishning samarali mexanizmlarini ishlab chiqishni taqozo etadi. 

https://doi.org/10.47390/SPR1342V5I4Y2025N60

Oʻzbekiston Markaziy Osiyo mintaqasida eng yirik mehnat resurslariga ega davlat 

hisoblanadi. Hozirgi kunda mamlakatdan chet elda mehnat qilayotgan fuqarolar soni bir 

milliondan koʻproqni tashkil etadi. Biroq, mamlakatning mehnat migratsiyasi oqimlarini 

diversifikatsiya qilish hamda migratsiya masalalarini ichki va tashqi siyosatning asosiy 

yoʻnalishlaridan biri sifatida belgilash amaliyoti soʻnggi 7-8 yil mobaynida gavdalana 

boshladi[1]. Bugungi kunda davlatimiz tomonidan olib borilayotgan teran islohotlar natijasida 

migratsiya hech shubhasiz umumiy strategik rejalar qatoridan oʻrin olgan. 

Oʻzbekiston yosh aholining yuqori ulushiga ega mamlakat boʻlib, har yili umumiy oʻrta, 

oʻrta maxsus va kasbiy taʼlim muassasalarini taxminan 650-700 ming yoshlar tamomlaydi. 

Ulardan 160-165 ming nafari oliy taʼlim muassasalarining bakalavriat dasturlariga qabul 

qilinadi. Natijada yiliga oʻrtacha 700 ming nafar yoshlar mehnat bozoriga qoʻshiladi, ulardan 

63,7 foizi maxsus malakaga ega boʻlmagan, umumtaʼlim maktablari bitiruvchilaridan iborat 

boʻlib, ish beruvchilar uchun kamroq qiziqish uygʻotadi[1]. 

Ushbu vaziyatda mamlakatda aholi bandligini taʼminlash, ishsizlik darajasini pasaytirish 

va mehnat resurslaridan samarali foydalanish muhim ahamiyat kasb etadi. Bu esa, oʻz 

navbatida, migratsiya sohasida mintaqaviy tashkilotlar va xorijiy davlatlar bilan hamkorlikni 

rivojlantirishni taqozo etadi. 

Metodologiya. Tadqiqotning nazariy va metodologik asosini migratsiya jarayonlarini 

tartibga solishning xalqaro-huquqiy asoslari, migratsiya siyosatining nazariy jihatlari, xalqaro 

tashkilotlar va xorijiy davlatlar bilan migratsiya sohasidagi hamkorlik masalalariga oid ilmiy 

adabiyotlar tashkil etadi. 

Migratsiya jarayonlarining xalqaro darajadagi tartibga solinishini oʻrganishda Volox, 

Suvorova va Shoroxova taklif etgan konseptual yondashuvlarga tayanildi. Ularning fikricha, 

migratsiya siyosati tipologiyasi haqida soʻz borganda, quyidagi asosiy tartibga solish 

miqyoslarini ajratish mumkin: 

1. Milliy daraja — bu davlat darajasida tartibga solinadigan migratsiya siyosati. U 

mamlakat hududiga xorijliklarning kirishi, chiqishi va boʻlib turishiga oid qonunchilik, 

buyruq va qarorlarni oʻz ichiga olishi mumkin. 

2. Mintaqaviy daraja — bu hudud yoki provinsiya darajasida tartibga solinadigan 

migratsiya siyosati. U mamlakatning maʼlum qismlariga kirish va boʻlib turish uchun 

maxsus qoidalarni oʻz ichiga olishi mumkin. 

3. Xalqaro daraja — bu davlatlar oʻrtasidagi xalqaro shartnomalar va kelishuvlar doirasida 

tartibga solinadigan migratsiya siyosati. U mamlakatlar yoki mintaqalar oʻrtasida kirish-

chiqish masalalari boʻyicha oʻzaro kelishuvlarni oʻz ichiga olishi mumkin. 

Ushbu mualliflarning konseptual yondashuviga umumiy muvofiqlik bildirgan holda, 

xalqaro daraja oʻz navbatida universal, mintaqaviy va ikki tomonlama darajalarga boʻlinishi 

mumkin, deb hisoblaymiz. Agar universal darajada migratsiya jarayonlarini tartibga solish 

boʻyicha strategik yoʻnalishlar belgilansa, mintaqaviy darajada universal standartlarni maʼlum 

mintaqalarga tatbiq etish boʻyicha amaliy tajribalar oʻtkaziladi. Ikki tomonlama migratsiya 

kelishuvlari darajasiga kelsak, ular universal va mintaqaviy standartlarga asoslangan holda 

tomonlarning majburiyatlarini aniq roʻyxatini belgilaydi. 

Tadqiqotda quyidagi metodlardan foydalanildi: tizimli tahlil, qiyosiy tahlil, statistik 

tahlil, hujjatlar tahlili, tarixiy yondashuv. Tizimli tahlil yordamida Oʻzbekistonning migratsiya 

sohasidagi holati va uning mintaqaviy tashkilotlar hamda xorijiy davlatlar bilan hamkorlik 

aloqalari yaxlit tizim sifatida oʻrganildi. Qiyosiy tahlil orqali turli mintaqaviy tashkilotlar 

doirasidagi migratsiya siyosatining oʻziga xos xususiyatlari aniqlandi. Statistik tahlil mehnat 

migratsiyasi koʻrsatkichlarini tahlil qilishda qoʻllanildi. Hujjatlar tahlili orqali migratsiya 

sohasidagi xalqaro-huquqiy hujjatlar va ikki tomonlama kelishuvlar oʻrganildi. Tarixiy 

yondashuv esa Oʻzbekistonning migratsiya sohasidagi hamkorligining rivojlanish 

tendensiyalarini aniqlashda qoʻllanildi. 

Natija  

Oʻzbekistonning migratsiya sohasidagi mavjud holati 

Oʻzbekiston Respublikasi Bandlik vazirligi maʼlumotlariga koʻra, 2024 yil oxiriga kelib 

ishsizlik darajasi 5,8 foizni tashkil etdi, bu 2023 yilgi 6,8 foizdan yaxshiroq koʻrsatkich 

hisoblanadi. Statistik maʼlumotlarga koʻra, 14 million 213 ming aholi ish bilan band boʻlib, bu 

iqtisodiy faol qatlamning 94 foizini tashkil etadi. Oʻz navbatida 900 ming nafarga yaqin aholi 

qismi ishga joylashishga muhtojligi aniqlangan. 2024-yil yakunlari boʻyicha 1,9 million fuqaro 

xorijda ishlab kelmoqda[1]. 

Bugungi kunda migrantlarning aksariyati qurilish (51,6%), qishloq xoʻjaligi (12,3%), 

sanoat (9,2%), savdo (8,5%) kabi sohalarda mehnat qilmoqda. Faqatgina 2023 yilning yanvar-

mart oylari davomida xorijga ishlash uchun ketgan vatandoshlar soni 486,1 ming kishini tashkil 

etdi. Migrantlarning geografiyasi asosan Rossiya (70,2%), Qozogʻiston (13,4%), Qirgʻiziston 

(8,7%), Turkiya (3,8%), Afgʻoniston (1,1%), Koreya (0,6%), BAA (0,4%) kabi mamlakatlarda 

jamlangan [1]. 

Oʻzbekistondan asosan past malakali va oʻrta maxsus taʼlimga ega ishchilar chet elga 

ketmoqda. Bu esa mamlakatning migratsiya siyosatida malakali kadrlar tayyorlash va mehnat 

migratsiyasi oqimlarini diversifikatsiya qilish masalalariga alohida eʼtibor qaratish zarurligini 

koʻrsatadi. 

Mustaqil Davlatlar Hamdoʻstligi doirasida migratsiya sohasidagi hamkorlik 

Davlatlararo birlashmalar orasida birinchi navbatda 1991 yilda tashkil etilgan Mustaqil 

Davlatlar Hamdoʻstligini qayd etish zarur. Mustaqil Davlatlar Hamdoʻstligi Ustavida bozor 

munosabatlari va tovarlar, xizmatlar, kapital va ishchi kuchi erkin harakatlanishiga asoslangan 

yagona iqtisodiy makonni shakllantirish nazarda tutiladi (19-modda). 

Ekspertlarning fikriga koʻra, migrantlarning huquqlarini himoya qilish va taʼminlash, 

xavfsiz va tashkil etilgan migratsiya uchun sharoit yaratish maqsadida Oʻzbekiston Mustaqil 

Davlatlar Hamdoʻstligining migratsiya sohasidagi vakolatli organlari bilan faol hamkorlik qilib 

kelmoqda. Xususan, Mustaqil Davlatlar Hamdoʻstligiga aʼzo davlatlarning migratsiya organlari 

rahbarlari kengashi bilan oʻzaro hamkorlik doirasida migratsiya siyosati sohasidagi 

masalalarni muvofiqlashtirish va hal etish taʼminlanmoqda [2]. 

Kengash oʻz faoliyatida Mustaqil Davlatlar Hamdoʻstligining migratsiya sohasidagi 

asosiy hujjatlariga amal qiladi. Ushbu hujjatlar qatoriga 1994-yildagi «Mehnat migratsiyasi va 

mehnat migrantlarining ijtimoiy himoyasi sohasida hamkorlik toʻgʻrisida»gi Bitim, 1998-yildagi 

«Mustaqil Davlatlar Hamdoʻstligiga aʼzo davlatlarning noqonuniy migratsiyaga qarshi kurash 

sohasidagi hamkorligi toʻgʻrisida»gi Bitim, 2005-yildagi «Mustaqil Davlatlar Hamdoʻstligiga 

aʼzo davlatlarning odam savdosi, inson organlari va toʻqimalari savdosiga qarshi kurash 

sohasidagi hamkorligi toʻgʻrisida»gi Bitim, 2011-yildagi «Mustaqil Davlatlar Hamdoʻstligiga 

aʼzo davlatlar hududiga kiruvchi uchinchi davlat fuqarolari va fuqaroligi boʻlmagan shaxslarni 

yagona roʻyxatga olish tizimi toʻgʻrisida»gi Bitim va boshqa hujjatlar kiradi [3]. 

Shuningdek, 2021-yilda mamlakatimiz ushbu sohadagi mintaqaviy hamkorlik kursini 

davom ettirib, «Mustaqil Davlatlar Hamdoʻstligiga aʼzo davlatlarning aholini ish bilan 

taʼminlashga koʻmaklashish sohasida hamkorligi toʻgʻrisida»gi Bitimga qoʻshildi [4]. 

Ushbu hujjatlarda migratsiya sohasida hamkorlikning asosiy ustuvor yoʻnalishlari 

belgilab berilgan boʻlib, ular quyidagilarni oʻz ichiga oladi: muvofiqlashtirilgan migratsiya 

siyosatini amalga oshirish uchun shart-sharoit yaratish; qabul qiluvchi davlat qonunchiligini 

hisobga olgan holda migratsiya oqimlari hajmi, yoʻnalishlari va tuzilmasini migrantlar 

manfaatlariga muvofiq tarzda tartibga solish asosida mehnat migratsiyasini boshqarish; 

immigrantlarni jamiyatga integratsiya qilish va Mustaqil Davlatlar Hamdoʻstligiga aʼzo 

davlatlar fuqarolarida qabul qiluvchi mamlakat qonunchiligi, tili va madaniyatiga hurmat 

munosabatini shakllantirish; odam savdosiga qarshi kurashishni davom ettirish; readmissiya 

boʻyicha kelishuvlarni tuzish va boshqalar. 

Mustaqil Davlatlar Hamdoʻstligining migratsiya organlari oʻrtasidagi hamkorlik 

masalalari Kengash yigʻilishlari doirasida amalga oshiriladi. Ushbu jarayonlarda Oʻzbekiston 

faol ishtirok etmoqda. Masalan, 2023-yil 28-sentyabr kuni Toshkent shahrida Kengashning 

yigirma yettinchi yigʻilishi boʻlib oʻtdi. Yigʻilishda Mustaqil Davlatlar Hamdoʻstligi 

mamlakatlaridagi migratsiya vaziyati, migratsiya sohasida milliy qonunchilikka kiritilgan 

oʻzgarishlar va qonun ijrosi amaliyoti, vakolatli organlarning noqonuniy migratsiyaga qarshi 

qaratilgan profilaktik, tezkor-qidiruv tadbirlari va maxsus operatsiyalarni oʻtkazish boʻyicha 

tajribasi kabi 14 ta masala muhokama qilindi [5]. 

Shanxay hamkorlik tashkiloti doirasida migratsiya sohasidagi hamkorlik 

Mintaqaviy migratsiya jarayonlarini boshqarish tizimini tahlil qilishda Shanxay 

hamkorlik tashkilotiga ham alohida eʼtibor qaratish zarur. Shanxay hamkorlik tashkiloti doimiy 

faoliyat koʻrsatuvchi mintaqaviy xalqaro tashkilot boʻlib, 2001-yil iyun oyida tashkil etilgan. 

Shanxay hamkorlik tashkilotining mintaqaviy aksilterroristik tuzilmasi ijroiya qoʻmitasi 

direktori oʻrinbosari N.Turdumamatov  taʼkidlashicha, Shanxay hamkorlik tashkilotining 

dastlabki vazifalari Markaziy Osiyoda terrorchilik harakatlariga, separatizm va ekstremizmga 

qarshi qaratilgan oʻzaro mintaqaviy harakatlarni muvofiqlashtirishdan iborat boʻlgan[6]. 2002-

yil iyun oyida Sankt-Peterburgda boʻlib oʻtgan Shanxay hamkorlik tashkiloti davlatlari 

rahbarlari sammitida tashkilot Nizomi imzolandi (ushbu Nizom 2003-yil 19-sentyabrda kuchga 

kirgan). Ushbu asosiy ustav hujjati tashkilotning maqsadlari va prinsiplarini, uning tuzilmasi va 

asosiy yoʻnalishlarini belgilab beradi. 

2003-yil sentyabr oyida Shanxay hamkorlik tashkilotiga aʼzo mamlakatlar hukumat 

rahbarlari 20 yilga moʻljallangan Koʻp tomonlama hamkorlik dasturini imzoladi. Uning 

natijasida Shanxay hamkorlik tashkilotining faoliyati keng koʻlamli iqtisodiy yoʻnalishga ega 

boʻldi. Uzoq muddatli maqsad sifatida Shanxay hamkorlik tashkiloti hududida erkin savdo 

zonasini tashkil etish nazarda tutilgan boʻlsa, qisqa muddatli istiqbolda savdo va investitsiya 

sohalarida qulay sharoitlar yaratish jarayonini faollashtirish belgilangan [7]. 

Migratsiya masalalari ushbu tashkilot doirasida separatizm, terrorizm, odam savdosi, 

qurol-yarogʻ va giyohvand moddalar savdosiga qarshi kurash nuqtai nazaridan koʻrib chiqiladi. 

Shu munosabat bilan, Shanxay hamkorlik tashkiloti doirasida migratsiya masalalarini tartibga 

soluvchi alohida hujjat qabul qilinmagan. Asosiy eʼtibor odam savdosiga qarshi kurashishga 

qaratilgan. 

Olmaota jarayoni va migratsiya masalalari 

Yana bir mintaqaviy maydon 2010-yilda ilgari surilgan Olmaota jarayonidir. Bu 

Markaziy Osiyodagi qochqinlarni himoya qilish va xalqaro migratsiya boʻyicha mintaqaviy 

maslahatlashuv jarayoni boʻlib, unda Ozarbayjon, Afgʻoniston, Qozogʻiston, Qirgʻiziston, 

Tojikiston, Turkmaniston va Turkiya ishtirok etadi. Markaziy Osiyoda qochqinlarni himoya 

qilish va xalqaro migratsiya boʻyicha birinchi mintaqaviy konferensiya 2011-yil 14-16-mart 

kunlari Olmaotada boʻlib oʻtdi. 

Konferensiya ishtirokchilari aralash migratsiyada ishtirok etuvchi shaxslarni himoya 

qilish boʻyicha milliy siyosatlarni ishlab chiqish zarurligini eʼtirof etib, odam savdosining oldini 

olish va unga qarshi kurashish choralarini koʻrishga chaqirdilar, jabrlanganlarni samarali 

himoya qilishni taʼminlash va aralash migratsiya muammolarini hal qilish boʻyicha qarorlar 

qabul qilish muhimligiga eʼtibor qaratdilar [8]. 

Konferensiya yakuni boʻyicha Olmaota deklaratsiyasi qabul qilindi. U mintaqaviy 

muloqot va amaliy hamkorlikni rivojlantirish, konferensiya natijalarini keng jamoatchilikka 

yetkazishga qaratilgan. 

2012-yilda ishtirokchi davlatlarda vazir oʻrinbosarlari darajasida Milliy 

muvofiqlashtiruvchilar tayinlandi va Mintaqaviy hamkorlikning doira dasturi hamda 

Mintaqaviy harakatlar rejasi maʼqullandi. 

Olmaota jarayoni 2013-yil 5-iyun kuni qochqinlarni himoya qilish va xalqaro migratsiya 

boʻyicha vazirlar konferensiyasi davomida rasmiy ravishda joriy etildi. Konferensiya yakunlari 

boʻyicha qabul qilingan xabarnomada davlatlar aralash migratsiya harakatlari tufayli Markaziy 

Osiyo mamlakatlarida yuzaga kelgan koʻplab muammolarga muloqot, amaliy hamkorlik va 

inson huquqlarini taʼminlash, xalqaro himoyaga muhtoj shaxslarni himoya qilish, qochqinlar 

bilan bogʻliq uzoq muddatli yechimlar ishlab chiqish orqali javob berish boʻyicha kelishuvga 

erishganliklari qayd etildi [9]. 

Oʻzbekiston Olmaota jarayonining aʼzosi emas. Bizning fikrimizcha, Oʻzbekistonning 

mazkur Qochqinlarni himoya qilish va xalqaro migratsiya boʻyicha Hukumatlararo maslahat 

mexanizmiga qoʻshilishi yoki qoʻshilmasligidan qatʼiy nazar, xalqaro migratsiya va qochqinlarni 

himoya qilish masalalari boʻyicha har qanday muloqotga ochiqligi barcha taraflarga maʼlum. 

Qolaversa, oʻtgan davr mobaynida, Oʻzbekiston hukumati tomonidan harakatdagi shaxslarga 

nisbatan tizimli va mukammal siyosatni amalga oshirib kelgan. Shuningdek, norasmiy 

migratsiya bilan bogʻliq masalalarni kuzatish va hal qilish mexanizmlari takomillashtirib 

borildi.  

Misol tariqasida Ukrainada yuzaga kelgan inqiroz tufayli u yerda taʼlim olib kelgan yoki 

boshqa faoliyat turlari bilan shugʻullanib kelgan fuqarolarimiz zudlik bilan ishchan 

tashkilotchilik tamoyillari asosida Oʻzbekistonga evakuatsiya qilindi. Natijada fuqarolarimiz 

huquqlari va xavfsizligi taʼminlandi, Yevropa Ittifoqi yetakchilari bu saʼy–harakatlarga yuqori 

baho berishdi.  

Yana bir yaqqol misol, bu Suriya davlatidan “Mehr” operatsiyasi doirasida xotin–qizlarni 

va bolalarni yurtimizga qaytarish boʻyicha olib borilgan ishlardir. Mazkur amaliyot BMT 

tomonidan yuqori baholanib, Toshkent tajribasi maqomini berishga sabab boʻldi.  

Bundan tashqari, mustaqilligimizning ilk yillari, hamda keyingi davrlarda ham, qushni 

davlatlarda yuzaga kelgan inqirozli holatlar tufayli, Oʻzbekiston hududida ushbu davlatlardan 

doimiy yoki vaqtinchalik asosda qochqinlar joylashtirilgan va ularning xavfsizligi taʼminlangan. 

Shu bois, deklarativ ruhdagi kelishuvlarga qo‘shilish yoki qo‘shilmasik masalasiga 

oydinlik kiritish oʻrniga, migratsion oqimlar tahliliga asoslangan xalqaro–huquqiy hamkorlikni 

rivojlantirish pirovard maqsad etib belgilanishi lozim deb hisoblaymiz. Xususan, bugungi 

kunda, Turkiy davlatlar tashkilotiga aʼzo boʻlgan hamda kuzatuvchi maqomini olgan davlatlar 

hududlarida mintaqada kuzatilayotgan migratsion oqimlarning sezilarli qismi taalluqli ekanligi 

barchaga maʼlum.  

Biroq, aynan mazkur tashkilot doirasida migratsiya jarayonlarini tartibga solish va uni 

barqaror rivojlantirishga qaratilgan kelishuvlar koʻlami ishlab chiqilmagan va bu kompleks 

masalalar aʼzo davlatlar muhokamasi doirasida oʻrtaga tashlanmagan. 

Oʻzbekiston tomoni mazkur yoʻnalishda aniq maqsadlarni belgilashi lozim boʻladi va 

davlatlarning oʻzaro manfaatlarni inobatga olgan holda, turkiy mintaqada uzviy migratsion 

munosabatlar zanjirini yaratish tashabbusini ilgari surishi kerak. Ushbu yoʻnalishdagi ishlar 

mehnat, taʼlim, ekologik hamda noqonuniy migratsiya kabi jabhalarini oʻz ichiga olishi mumkin 

deb hisoblaymiz. 

Yevrosiyo Iqtisodiy Ittifoqi doirasida migratsiya sohasidagi hamkorlik 

Mustaqil davlatlar hududida tashkil etilgan birlashmalar orasida Yevrosiyo Iqtisodiy 

Ittifoqi (EOII) alohida ahamiyatga ega. YeOIIning Shartnomasida mehnat migratsiyasini 

tartibga solishga bagʻishlangan mustaqil boʻlim mavjud (Shartnomaning XXVI boʻlimi «Mehnat 

migratsiyasi»). Bu boʻlim uchta moddani (96-98) oʻz ichiga oladi. Shartnomaning 96-moddasida 

shunday deyilgan: «Aʼzo-davlatlar Ittifoq doirasida mehnat migratsiyasini tartibga solish 

siyosati yuzasidan hamkorlik qiladilar, shuningdek, aʼzo-davlatlar hududida mehnat faoliyatini 

amalga oshirish uchun tashkillashtirilgan holda ishchilarni jalb etishga koʻmaklashadilar»[10]. 

Shartnoma migrantlarining mehnat faoliyatini tartibga soladi. Xususan, unda aʼzo-

davlatlar mehnat bozorini himoya qilish cheklovlarini hisobga olmagan holda, mazkur 

davlatlarning fuqarolarini mehnat faoliyatiga jalb etish huquqiga ega ekanligi qayd etilgan. 

Bunda mehnat migrantlariga mehnat faoliyatini amalga oshirish uchun davlatda ruxsatnoma 

olish talab etilmaydi. 

Shartnomada mehnat migrantlarining huquqlari alohida qayd etilgan. Jumladan, ularga 

oʻz mutaxassisligi va malakasiga muvofiq professional faoliyat bilan shugʻullanish huquqi, oʻz 

mulkiga egalik qilish, undan foydalanish va uni tasarruf etish, mulkni himoya qilish va pul 

mablagʻlarini toʻsqinliksiz oʻtkazish huquqlari beriladi. 

Mehnat migrantlarining ijtimoiy huquqlariga ham alohida urgʻu berilgan. Migrantlar va 

ularning oila aʼzolari ijtimoiy sugʻurta, tibbiy yordam olish, taʼlim olish, kasbiy uyushmalarga 

aʼzo boʻlish va axborotdan erkin foydalana olish huquqlariga ega. 

Oʻzbekiston Respublikasi Yevrosiyo Iqtisodiy Ittifoqida kuzatuvchi maqomiga ega. 2024 

yilning oktyabr oyida mamlakatimiz va YeOII oʻrtasida uch yillik qoʻshma hamkorlik rejasi 

imzolanib, savdo, transport va moliya kabi sohalarga tegishli oʻzaro vazifa va maqsadlar 

belgilanib olingan [11]. 

Bundan tashqari, Oʻzbekiston tomoni turizm sohasini rivojlantirish maqsadida YeOIIga 

aʼzo davlatlar fuqarolari uchun yurtimizga kirish-chiqish rejimini yanada soddalashtirish, yaʼni 

ichki hujjatlar asosida harakatlanish istiqbollari haqida 2024 yil dekabr oyida maʼlum qildi. 

Mazkur rejalar amalga oshirilishi nafaqat iqtisodiy yutuqlarni olib keladi, balki mintaqada 

inson mobilligi salohiyatini oshishiga va xalqlar oʻrtasida munosabatlar yaqinlashishiga xizmat 

qiladi. 

Kelgusida mazkur masala doirasida YeOIIga aʼzo davlatlar bilan oʻzaro paritetga 

asoslangan kelishuvlarga erishish maqsadga muvofiqdir. 

Oʻzbekistonning migratsion diplomatiyasini rivojlantirish istiqbollari 

Global va mintaqaviy miqyoslarda yuzaga kelayotgan geosiyosiy ziddiyatlar, 

mamlakatlar oʻrtasida kuzatilayotgan xalqaro munosabatlardagi tub oʻzgarishlar, ichki va 

transchegaraviy nizolar va boshqa salbiy jarayonlar har qanday davlatlar uchun qator 

murakkab voqeliklarni keltirib chiqarmoqda. Bunday sharoitlarda hayotiy muhim sohalarda 

davlatlar oʻrtasida kelishuvlarga erishish diplomatiya sohasining pirovard maqsadi sifatida 

taʼriflanishi mumkin. Tashqi aloqalar mezonida migratsiyaga doir Oʻzbekiston maqsadlarini 

avvalambor quyidagi jabhalarda koʻrish mumkin: 

1. Rivojlangan davlatlar bilan oʻzaro manfaatli mehnat migratsiyasi va mutaxassislar 

tayyorlash borasida kelishuvlarga erishish; 

2. Fuqarolarimiz huquqlarini har qanday mamlakat va hududda munosib himoya qilish 

borasida kafolatlangan hamkorlikni oʻrnatish; 

3. Chet elda sifatli taʼlim olish imkoniyatlarini kengaytirishga qaratilgan oʻzaro 

integratsiyaviy tashabbuslarni hayotga tatbiq etish; 

4. Oʻzaro paritet asosida davlatlar oʻrtasida vizasiz (yoki soddalashtirilgan) tartiblarni 

joriy etish. 

Mohiyatan yuqorida keltirib oʻtilgan yoʻnalishlar oʻzbek migratsion diplomatiyasining 

asosini tashkil etishi kerak. Ushbu maqsadlarga erishish bosqichma-bosqich ravishda amalga 

oshirilishi tabiiy holdir. Bugungi murakkab geosiyosiy sharoitlarda mamlakatimiz uchun 

avvalo “yumshoq huquq” bazasini shakllantirish, soʻngra esa “yumshoq huquq” negizida 

anʼanaviy qadriyatlarga asoslangan xalqaro huquqiy kelishuvlarni tuzish ayni muddaodir[12]. 

Bunday sharoitda kelishuv tomonlari masala mohiyati va yechimlarini toʻliq anglashga 

va oʻzaro maqbul yondashuvlarni ishlab chiqishga tayyor boʻladilar. 

Markaziy Osiyo davlatlari bilan migratsiya sohasidagi hamkorlik istiqbollari 

2017-yil Oʻzbekiston Respublikasi Prezidentining tashabbusi bilan Markaziy Osiyo 

davlatlari rahbarlarining maslahat uchrashuvlariga asos solindi. Oʻtgan davr mobaynida 

mazkur formatdagi sammitlar Markaziy Osiyoda integratsiyalashuv jarayonlariga turtki berib, 

“mintaqaviy oʻziga xoslikni anglash” konsepsiyasi rivojlanishi uchun haqiqiy poydevor 

vazifasini oʻtab bermoqda. Ayni damda, mazkur ishlarning mahsuli sifatida qoʻshnilarimiz bilan 

kirish-chiqish rejimida fuqarolarning ichki hujjatlar bilan harakatlanish kabi kelishuvlarga 

erishildi va xalqlar oʻrtasidagi mobillik darajasi yangi bosqichga chiqdi. 

Mintaqa davlatlarining xalqaro maydonda dolzarb va muhim masalalar yuzasidan 

birgalikda umumiy pozitsiyada fikr yuritishi va shu asosda xorijiy hamkor davlatlar bilan 

munosabatlarga kirishi va kun tartibini belgilashi katta ahamiyat kasb etadi. 

Yangi Oʻzbekiston davrida, “Markaziy Osiyo — Koʻrfaz arab davlatlari”, “Markaziy Osiyo 

— Yevropa Ittifoqi”, “Markaziy Osiyo — Germaniya”, “Markaziy Osiyo — AQSh”, “Markaziy 

Osiyo — Yaponiya”, “Markaziy Osiyo — Hindiston” kabi xalqaro formatdagi sammit va 

hamkorlik kengashlariga asos solindi. Soʻnggi yillarda ushbu formatdagi 10 ga yaqin muloqotlar 

yuqori darajada tashkil etildi. Ularda savdo-iqtisodiy, transport-logistika, iqlim oʻzgarishi va 

yashil iqtisodiyot, ijtimoiy-siyosiy va boshqa masalalar yuzasidan hamkorlik muzokaralari olib 

borildi. 

Mazkur formatdagi hamkorlik maydonlarida migratsiyaga doir masalalarni Markaziy 

Osiyoning yakdil pozitsiyasi sifatida olib chiqilishiga erishish zarur. Shuningdek, ekspertlar 

forumlari, konferensiyalar va turli xil darajadagi (vazirlik, idora va h.k.) muloqotlar ketma-

ketligini jadallashtirish zarur. Bu kabi muzokaralarda migratsiya boʻyicha uzviy muammolar 

tahlili amalga oshirilishi, umumiy yondashuvlar ishlab chiqilishi va istiqbolli rejalarga oydinlik 

kiritilishi mumkin. 

Ikki tomonlama migratsion hamkorlik istiqbollari 

Migratsiya sohasidagi ikki tomonlama hamkorlikka kelsak, Oʻzbekiston migratsiyaga 

boʻlgan eʼtiborni qaytadan kuchaytirish doirasida Rossiya, Janubiy Koreya, Yaponiya, Polsha, 

Germaniya Federativ Respublikasi kabi chet el davlatlari bilan mehnat resurslarini 

tashkillashtirilgan holda eksport qilish sxemalarini kengaytirmoqda. Bu tashabbuslarning 

maqsadi noqonuniy va tartibsiz migratsiya shakllariga muqobil boʻlgan xavfsiz va uzoq 

muddatli imkoniyatlarni yaratishdan iborat. 

Ammo, bugungi kunda mavjud boʻlgan mehnat resurslarini tashkillashtirilgan holda 

yollash dasturlari Oʻzbekistondagi mehnat migratsiyasi boʻyicha mavjud talabni oqilona 

taqsimlashga qodir emas va mehnat migrantlarining huquqlarini himoya qilishda oʻz 

samaradorligini toʻliq isbotlay olgani yoʻq. 

Bir necha hamkor davlatlar ishtirokida (Janubiy Koreya, Germaniya, Rossiya, Yaponiya 

va boshqa.) Toshkent va mamlakatning boshqa hududlarida Kasb-hunar oʻquv markazlarini 

yaratishni nazarda tutuvchi Oʻzbekistonda kasbiy taʼlim imkoniyatlarini rivojlantirish boʻyicha 

loyihalar amalga oshirilmoqda. 

Soʻnggi yillarda Oʻzbekiston zamonaviy iqtisodiyot uchun migrantlarning koʻnikmalarini 

rivojlantirish borasida Osiyo taraqqiyot banki, Jahon banki, Yevropa tiklanish va taraqqiyot 

banki va boshqa xalqaro moliyaviy institutlar bilan qator loyihalarni amalga oshirmoqda. 

Ikki tomonlama munosabatlarga kelsak, Janubiy Koreya yoʻnalishi yuqori maosh, 

yashash va mehnat shart-sharoitlarining qulayligi sababli oʻzbekistonliklar orasida eng 

talabgor yoʻnalish boʻlib qolmoqda. 

Oʻzbekistonning anʼanaviy mehnat migratsiyasi yoʻnalishi Rossiya Federatsiyasi va 

Qozogʻiston boʻlib, bu tarixiy-siyosiy, geografik joylashuv va madaniy omillar bilan bogʻliq. 

Rossiya Federatsiyasi bilan hamkorlik doirasida Rossiya iqtisodiyotining aniq 

sohalarida ish beruvchilarning ishchi kuchi yetishmovchiligi muammosini hal qilish uchun 

tayyorlangan ishchi guruhlarini yuborishga alohida eʼtibor qaratilmoqda [13]. 

Rossiya bilan tuzilgan kelishuvga muvofiq, Oʻzbekistonning Migratsiya agentligi mehnat 

migrantlarini tashkillashtirilgan holda tanlab olish, ularni safarga tayyorlash va oʻqitish uchun 

masʼul hisoblanadi. Rossiyalik ish beruvchilar esa, oʻz navbatida, mehnat migrantlarini milliy 

standartlarga mos turar joy bilan taʼminlash, xavfsiz mehnat sharoitlarini yaratish va milliy 

minimal ish haqidan kam boʻlmagan adolatli ish haqi taklif qilish majburiyatini oladi. 

Xorijiy mehnat migratsiyasini diversifikatsiya qilishning yana bir misoli sifatida Filippin 

davlatini koʻrsatish mumkin. Ular mehnat migratsiyasini oilalar farovonligi va jamiyatning 

ijtimoiy-iqtisodiy rivojlanishiga oqilona yoʻnaltirib, samarali foydalanmoqda[14]. 

Xulosa. Oʻzbekiston Respublikasining migratsiya sohasida mintaqaviy tashkilotlar va 

xorijiy davlatlar bilan hamkorligi tizimli asosda amalga oshirilmoqda va koʻrsatilgan sohada 

amaliy masalalarni hal qilishga yoʻnaltirilgan. 

Mustaqil Davlatlar Hamdoʻstligi, Shanxay hamkorlik tashkiloti, Yevropa Ittifoqi, YeOII va 

boshqalar bilan hamkorlik doirasida ishtirokchi davlatlar bilan umumiy migratsiya siyosati 

yoʻnalishlarini ishlab chiqish amalga oshirilmoqda. 

Bizning fikrimizcha, Oʻzbekistonning Mustaqil Davlatlar Hamdoʻstligi davlatlari 

migratsiya organlari rahbarlari Kengashi va kelgusida Turkiy davlatlar tashkiloti doirasida 

migratsiya boʻyicha xalqaro-huquqiy munosabatlarga kirishish muhim ahamiyatga ega. 

Shuningdek, “Markaziy Osiyo — Koʻrfaz arab davlatlari”, “Markaziy Osiyo — Yevropa 

Ittifoqi”, “Markaziy Osiyo — Germaniya”, “Markaziy Osiyo — AQSh”, “Markaziy Osiyo — 

Yaponiya”, “Markaziy Osiyo — Hindiston” kabi xalqaro formatdagi sammit va hamkorlik 

kengashlarida migratsiyaga bagʻishlangan kun tartibini bosqichma-bosqich shakllantirib 

borish lozim. 

Ikki tomonlama hamkorlik doirasida Oʻzbekistondan ishchi kuchini tashkillashtirilgan 

holda ishga yollashni nazarda tutuvchi kelishuvlarni imzolash nihoyatda istiqbollidir. Bunday 

kelishuvlarning afzalligi shundaki, ular migratsiya jarayonlarini nazorat va prognoz qilinuvchi 

xususiyatga ega hisoblanadi. 

Yuqoridagi tahlillar asosida quyidagi xulosalarga kelish mumkin: 

1. Oʻzbekiston migratsiya sohasida milliy qonunchilik bazasini takomillashtirish bilan bir 

qatorda xalqaro hamkorlikni rivojlantirishga alohida eʼtibor qaratishi zarur. 

2. Oʻzbekiston mintaqaviy tashkilotlar doirasida migratsiya sohasidagi hamkorlikni 

mustahkamlash uchun Mustaqil Davlatlar Hamdoʻstligi va Shanxay hamkorlik tashkiloti 

kabi platformalardan faol foydalanishi, shuningdek Turkiy davlatlar tashkiloti doirasida 

migratsiya masalalarini hal qilish mexanizmlarini ishlab chiqish tashabbusini ilgari 

surishi maqsadga muvofiq. 

3. Oʻzbekiston mehnat migratsiyasi oqimlarini diversifikatsiya qilish maqsadida nafaqat 

anʼanaviy yoʻnalishlar (Rossiya, Qozogʻiston, Janubiy Koreya), balki yangi istiqbolli 

mehnat bozorlari (Yevropa Ittifoqi mamlakatlari, Buyuk Britaniya, Yaponiya va 

boshqalar) bilan hamkorlikni rivojlantirishi kerak. 

4. Markaziy Osiyo mintaqasining yagona tashqi siyosiy pozitsiyasini shakllantirish 

maqsadida migratsiya sohasidagi hamkorlikni faollashtirish va “Markaziy Osiyo+“ 

formatlarida migratsiya masalalarini kun tartibiga kiritish lozim. 

5. Mehnat migrantlarining huquqlarini himoya qilish va ularning ijtimoiy taʼminotini 

yaxshilash masalalarida xorijiy davlatlar bilan hamkorlikni kuchaytirish, shu jumladan 

ikki tomonlama va koʻp tomonlama kelishuvlar tuzish orqali fuqarolarimiz 

manfaatlarini samarali himoya qilish tizimini takomillashtirish kerak. 

Umuman olganda, Oʻzbekistonning migratsiya sohasida mintaqaviy tashkilotlar va 

xorijiy davlatlar bilan hamkorligini rivojlantirish yurtimiz fuqarolarining xavfsiz va qonuniy 

migratsiyasini taʼminlash, migratsiya jarayonlarini samarali boshqarish va milliy manfaatlarni 

himoya qilishga xizmat qiladi. 

